
Fernand ETGEN

\PIRATEN President vun der

SENSIBILITE POLITIOUE Chamber vun den Deputéierten
22, RUE DE L'EAU 19, um Krautmaart

L-1449 LUXEMBOURG
L-1728 Létzebuerg

—

Létzebuerg, den 21/01/2022

Har President,

Sou wéi den Artikel 80 vun eisem Chambersreglement et virgesait, bieden ech
lech, dés parlamentaresch Fro un de Minister fir Bannenzeg Sécherheet
weiderzeleeden.

A menger parlamentarescher Fro n°3754 an 3444 vum leschte Joer hat de Minister mir
Detailer zu der Rekrutementsprozedur bei der Police geliwwert.

A senger Antwert op d'Fro n°3444 hat de Minister bestategt, dass eng Rei Kandidaten eng
Reklamatioun bei der Generalinspektioun vun der Police (IGP) agereecht hunn, well si
Problemer bei der Rekrutementsprozedur festgestallt hunn. Mir ass zu Ouere komm, dass
d'IGP an deem Zesummenhang eng Enquéte administrative ofgeschloss huet.

An deem Zesummenhang wéilt ech dem Minister dés Froe stellen:

1. Kann de Minister dés Enquéte, an anonymiséierter Form, veréffentlechen? Falls nee,
firwat net?

2. Kann de Minister der zoustanneger Chamberskommissioun Abléck an dés Enquéte
ginn? (am Aklang mam Arrét " Clement" vun der Cour Administrative vum 26te Januar
2021)

3. Wéi steet de Minister generell zu enger anonymiséierter Veréffentlechung vun esou
Decisioune vun der IPG, esou wéi et och bei den Urteeler vun der Justiz gemaach
gétt?

Mat déiwem Respekt,

GOERGEN Marc

Député






